LIG]
Nr. 75/2019

PER RININE
(Ndryshuar me ligiin nr. 24/ 2025, daté 17.3.2025)
(i pérditésuar)

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti

Objekti 1 kétij ligji éshté mbrojtja e té drejtave té té rinjve né ményré gjithépérfshirése,
krijimi i kushteve t€ nevojshme pér aktivizimin, pjesémarrjen dhe mbéshtetjen e té rinjve,
pércaktimi i funksioneve dhe kompetencave té institucioneve né nivel gendror dhe vendor, si dhe
bashképunimi me organizatat q€ ushtrojné veprimtari né fushén e rinisé.

Neni 2
Qéllimi

Qéllimi 1 kétj ligji éshté pércaktimi i veprimtarive, mekanizmave dhe autoriteteve
pérgjegjése pér mbrojtjen dhe promovimin e té drejtave té té rinjve né Republikén e Shqipérisé
dhe t€ té rinjve shqiptaré né diasporé, si dhe financimin e veprimtarive rinore, né kuadér té sé
drejtés sé té rinjve pér mbrojtje té vecanté nga shteti.

Neni 3
Pérkufizime
(shtuar shkronja “b/ 1%, “¢c/1” dhe “g” me ligiin nr. 24/2025, daté 17.3.2025)

Né kété ligj termat e méposhtém kané kéto kuptime:

a) “Dialog i strukturuar” éshté dialogu 1 hapur, transparent, afatgjaté, 1 vazhdueshém dhe
sistematik ndérmjet té rinjve e organizatave rinore dhe organizatave pér té rinjté, si dhe
institucioneve né nivel gendror e vendor, q¢ mbulojné ¢éshtje t€ lidhura me té rinjté.

b) “Edukimi joformal pér té rinjté” éshté ¢do veprimtari e organizuar dhe e pérshtatur pér
té rinjté, jashté sistemit formal té arsimit, 1 bazuar né nevojat dhe interesat e té rinjve, parimet e
vullnetarizmit dhe pjesémartijes aktive t€ té rinjve né proceset e té nxénit, népérmjet té cilit fitojné
kompetenca t€ nevojshme pér zhvillimin e potencialit personal, pjesémartjes aktive né shoqéri dhe
aksesit né tregun e punés.

b/1) “Grup joformal rinot” éshté grupimi i té rinjve, g€ ndajné géllime dhe vlera té pérbashkéta,
q€ nuk éshté regjistruar si person juridik, né pérputhje me legjislacionin né fuqi, pérfagésohet nga
anétarét e tij dhe vepron me géllim mbrojtjen dhe zhvillimin e interesave té t€ rinjve dhe zhvillimin
e komunitetit vendor.



c) “Hapésira rinore e sigurt” éshté ¢do hapésiré ku ushtrojné veprimtari té€ rinjté dhe qé
plotésojné standardet e pércaktuara né legjislacionin pér planifikimin dhe zhvillimin e territorit.
NEé rastin e t€ rinjve me aftési té kufizuara, kéto hapésira duhet té€ zbatojné elementet e pérshtatjes
s¢ arsyeshme, né pérputhje me shkallén dhe llojin e aftésisé sé kufizuar.

©) “Infrastrukturé rinore” éshté njé hapésiré fizike, toké, ndértesé apo pjesé ndértese
e projektuar dhe e planifikuar vecanérisht pér té rinjté dhe veprimtarité rinore.

¢/1) “Qendra rinore” éshté personi juridik, qé ofron infrastrukturén rinore pér zhvillimin nga
organizatat rinore, organizatat pér té rinjté, grupet joformale rinore dhe t€ rinjve, té aktiviteteve
dhe veprimtarive rinore, programeve té edukimit joformal, aktiviteteve té informimit, mentorimit
dhe trajnimit t€ t€ rinjve dhe punés rinore.

d) “Organizatat rinore” jané persona juridiké jofitimprurés, té krijuar dhe té regjistruar né
pérputhje me legjislacionin né fuqi pér organizatat jofitimprurése, q€ kané si objekt té€ veprimtarisé
s€ tyre pérfagésimin, mbrojtjen dhe zhvillimin e interesave té té rinjve né ményré gjithépérfshirése.

dh) “Organizatat pér té rinjt€” jané persona juridiké jofitimprurés, té krijuar dhe té
regjistruar né pérputhje me legjislacionin né fuqi pér organizatat jofitimprurése, qé né fushén e
veprimtarisé sé tyre kané pér géllim edhe mbrojtjen e zhvillimin e interesave té té rinjve dhe qé
kané pérvojé né zbatimin e programeve me ndikim pér té rinjté.

e) “Politiké rinore” éshté veprimtaria e qéndrueshme gjithépérfshirése e ndérmarré nga
ana e pushtetit gendror e vendor, qé synon krijimin e kushteve té favorshme pér zhvillimin
personal té té rinjve dhe pér pjesémarrjen e tyre né jetén publike, sociale, ekonomike dhe kulturore,
né nivel vendor dhe kombétar, népérmjet veprimtarive qé inkurajojné zhvillimin e té rinjve né
vend.

€) “Subjekt i politikave rinore” éshté ¢do organ, institucion dhe strukturé, né nivel gendror
e vendor, qé brenda fushés sé vet té veprimtarisé ushtron pérgjegjési qé prekin té rinjté dhe harton
politika rinore, si dhe aktoré té tjeré € marrin pjesé né procesin e hartimit e t€ zbatimit té politikave
rinore.

f) “T¢€ rinj” jané personat, 1 11 ose e re, q¢ kané mbushur moshén 15 vjeg deri né 29 vjec.

@) “T€ rinj JPAFP” jané t€ rinjté jo né punésim, arsim ose formim profesional.

Neni 4
Parimet pér mbéshtetjen e veprimtarisé s€ té rinjve
(shtuar shkronja “d” né pikén 1 me ligiin nr. 24/ 2025, daté 17.3.2025)

1. Mbéshtetja dhe fugizimi i té rinjve bazohet né parimet e méposhtme:

a) parimin e barazisé dhe té mosdiskriminimit, té sanksionuara nga Kushtetuta e Republikés
s¢ Shqipérisé, aktet e tjera ndérkombétare té ratifikuara nga Republika e Shqipérisé dhe legjislacioni
né fuqi;

b) parimin e mundésive té barabarta dhe garantimit t€ pjesémartjes s€ té rinjve né proceset
politikébérése dhe vendimmarrése né fushat e arsimit, kérkimit shkencor, politikave financiare,
punésimit, vullnetarizmit, mbrojtjes e pérfshirjes sociale, shéndetésisé, kulturés, sportit, mjedisit,
turizmit, drejtésisé, punéve té€ brendshme e té jashtme, integrimit dhe té mbrojtjes, teknologjisé sé
informacionit, sipérmartjes dhe né fusha t€ tjera q¢ inkurajojné zhvillimin e té rinjve;

c) parimin e lirisé sé organizimit té iniciativave rinore dhe té vetéqeverisjes sé organizatave;

¢) parimin e subsidiaritetit.

d) parimin e gjithépérfshirjes, ku politikat rinore garantojné pjesémarrjen efektive dhe té
barabarté né té gjitha sferat e jetés, pér té rinjté€ qé u pérkasin grupeve té margjinalizuara, té rinjté
me nevoja té€ vecanta, té rinjté me akses té kufizuar né shérbime dhe burime dhe té rinjté JPAFP.

2. Ky ligj garanton mbrojtjen e té rinjve shtetas shqiptaré me vendbanim ose vendqéndrim
né territorin e Republikés sé Shqipérisé, si dhe té té rinjve shtetas t€ huaj ose persona pa shtetési
qé kané kérkuar mbrojtje ndérkombétare, sipas legjislacionit né fuqi pér azilin né Republikén e



Shqipérisé, si dhe té shtetasve té huaj me géndrim té rregullt pér motive té ndryshme, sipas
legjislacionit né fuqi pér té huajt.

KREU II
ORGANIZIMI INSTITUCIONAL

Neni 5
Ministria pérgjegjése pér rininé
(ndryshuar shkronja “d” me ligiin nr. 24/2025, daté 17.3.2025)

Ministria pérgjegjése pér rininé ka kéto kompetenca:

a) harton dhe propozon bazén ligjore, politikat, programet, strategjité dhe veprimtarité pér
rining;

b) planifikon buxhetin pér financimin e veprimtarive né fushén e rinisé¢;

c) harton dhe publikon raportet e vlerésimit mbi situatén e té rinjve;

¢) monitoron zbatimin e politikave, si dhe té€ veprimtarive rinore;

d) monitoron zbatimin e standardeve té funksionimit e t€ dhénies sé shérbimeve nga
gendrat rinore;

dh) pérfagéson Republikén e Shqipérisé né nivelet dhe organizmat ndérkombétaré pér
¢éshtjet e rinisé;

e) pérmbush detyrimet e anétarésimit dhe bashkérendon pjesémarrjen né programe e
projekte ndérkombétare né fushén e rinisé;

€) bashképunon me bashkité pér politikat, projektet e programet né fushén e rinisé;

f) siguron ofrimin e veprimtarive pér té rinjté né bashképunim me institucione té tjera
gendrore, bashkité dhe me autoritetet t€é tjera, duke pércaktuar standardet né ofrimin e
veprimtarive rinore dhe punés me rininé;

) siguron zhvillimin e konsultimeve me té rinjté lidhur me politikat dhe programet rinore
né vend, si dhe programet e shkémbimit rinor ndérkombétar.

Neni 6
Institucionet e tjera qendrore

Institucionet e tjera gendrore, brenda fushés sé veprimtarisé sé tyre shtetérore, kané pér
detyré:

a) t€ hartojné politika sektoriale, aktet ligjore e nénligjore té nevojshme pér té drejtat e té
rinjve, si dhe té kontribuojné né hartimin e politikave dhe programeve ndérsektoriale, duke
siguruar edhe marrjen e mendimit té té rinjve;

b) té parashikojné né planet vjetore apo shumévjegare buxhetore fondet e nevojshme pér
pérmbushjen progresive té té drejtave té té rinjve;

c) té bashképunojné me institucionet pérkatése pér té siguruar mbrojtjen e té drejtave té té
rinjve.

Neni 7
Bashkité

1. Bashkité, né pérputhje me funksionet e tyre, hartojné dhe zbatojné politikat vendore né
fushén e rinisé, si dhe jané pérgjegjése pér:

a) pasqyrimin dhe respektimin e té drejtave té té rinjve, duke pércaktuar objektivat dhe
prioritetet, si dhe té€ garantojné zbatimin e tyre;

b) krijimin e késhillit vendor té rinisé;



¢) organizimin dhe koordinimin e veprimtarive qé synojné arritjen e objektivave vendore
né fushén e mbrojtjes dhe té fuqizimit té té rinjve;

¢) organizimin dhe ofrimin e veprimtarive pér t&€ mbéshtetur miréqenien dhe zhvillimin e
té rinjve;

d) nxitjen e vullnetarizmit té t€ rinjve dhe edukimin joformal té tyre;

dh) financimin e krijimit dhe t€ zhvillimit t€ infrastrukturés rinore dhe té hapésirave rinore
té sigurta;

e) krijimin e strukturave administrative pér ¢éshtjet e rinisé;

¢) parashikimin, né buxhetet e tyre, t€ fondeve pér realizimin progresiv té té drejtave té té
rinjve pér zhvillimin e projekteve, programeve dhe veprimtarive rinore;

f) mbledhjen, analizimin dhe raportimin e té dhénave, né bashképunim me institucionet e
tjera, pér situatén e té drejtave té té rinjve né territorin e tyre.

2. Bashkité mund té aplikojné pér t'u mbéshtetur nga programet kombétare dhe
ndérkombétare pér rininé, né pérputhje me kété ligj dhe aktet nénligjore né fuqi.

3. Pér zbatimin e detyrimeve té parashikuara né kété nen, bashkité mund té bashképunojné
me njéra-tjetrén népérmijet lidhjes sé marréveshjeve té pérbashkéta, né pérputhje me legjislacionin
né fuqi pér vetéqeverisjen vendore.

4. Bashkité bashképunojné me organizatat pér té rinjté e organizatat rinore shqiptare né
diasporé, pér té mbajtur komunikimin me té rinjté shqiptaré qé jané larguar nga vendi pér arsye
studimesh ose té tjera, me qéllim angazhimin né aktivitetet qé zhvillohen né Republikén e
Shqipérisé.

Neni 8
Institucioni pérgjegjés pér rininé
(shtuar fjalé né shkronjen “f” 1é pikés 2 me ligiin nr. 242025, daté 17.3.2025)

1. Institucioni pérgjegjés pér rininé éshté person juridik publik buxhetor, né varési té
ministrit pérgjegjés pér rininé, q€ financohet nga buxheti i shtetit dhe burime té tjera té ligjshme
dhe ushtron veprimtariné né té gjithé territorin e Republikés sé Shqipérisé.

2. Institucioni pérgjegjés pér rininé kryen kéto funksione:

a) zbaton politikat dhe programet pér té rinjté;

b) organizon, administron, financon, koordinon dhe monitoron e mbikéqyr programet
dhe projektet rinore;

¢) bashképunon me organizma, institucione, donatoré dhe subjekte té tjera, vendase e té
huaja, pér prezantimin dhe zbatimin e politikave, programeve dhe veprimtarive rinore;

¢) mbéshtet ngritjen e kapaciteteve té njésive dhe strukturave né nivel gendror dhe vendor;

d) krijon dhe mirémban bazén e aksesueshme té té dhénave pér rining;

dh) siguron financime népérmjet aplikimit né projekte kombétare dhe ndérkombétare, té
cilat transferohen mbi bazé vjetore né rastet kur miratohet njé projekt shumévjecar;

e) mbledh, administron dhe analizon té dhénat mbi situatén e té rinjve né bashképunim
me institucionet e tjera dhe bashkité;

¢) raporton né ményré periodike prané ministrisé pérgjegjése pér rininé pér situatén e té
rinjve dhe zbatimin e detyrimeve qé burojné nga ky ligj;

f) mbikéqyr veprimtariné rinore dhe té punés me té rinjté nga organizatat rinore, grupet
joformale rinore, késhillat rinoré vendoré dhe organizatat pér té rinjté, qé pérfitojné mbéshtetje
sipas parashikimeve té kétij ligji.

3. Ményra e krijimit, organizimit dhe funksionimit té institucionit pérgjegjés pér rininé
miratohet me vendim té Késhillit t€ Ministrave.



Neni 9
Késhilli Kombétar i Rinisé
(ndryshuar shkronja “a” e pikés 1, shtnar shkronja “d”, ndryshuar pika 2, shtnar pika 2/ 1, shtuar fjalé né
pikén 3 me ligiin nr. 24/ 2025, daté 17.3.2025)

1. Késhilli Kombétar i Rinisé éshté organ késhillimor, qé funksionon prané ministrit
pérgjegjés pér rininé. Késhilli Kombétar 1 Rinisé ushtron kompetencat e méposhtme:

a) jep mendim pér politikat prioritare, buxhetin dhe veprimtarité né fushén e rinisé;

b) propozon drejtimet dhe programet kryesore pér mbéshtetjen dhe fuqizimin e
pjesémartijes sé€ t€ rinjve;

) jep mendim pér hartimin e Strategjisé¢ Kombétare pér Rininé dhe monitoron zbatimin
e saj;

¢) miraton raportin vjetor mbi zbatimin e Strategjisé Kombétare pér Rininé dhe situatés sé
té rinjve;

d) jep mendimin pér politikat dhe ¢éshtjet e tjera me ndikim mbi té rinjté, sipas kérkesés sé
ministrisé pérgjegjése pér rining.

2. Késhilli Kombétar i Rinisé ka né pérbérje 18 anétaré, ku té paktén dy té tretat e anétaréve
pérfagésojné t€ rinjté. Késhilli, né pérbérje té tij, siguron pérfaqésim té drejté dhe gjithépérfshirés
té grup-moshés rinore, pjesémarrjen e té rinjve nga grupet e margjinalizuara, té rinjve me nevoja
té vecanta, t€ rinjve nga diaspora dhe respektimin e pérfaqésimit té€ barabarté gjinor. Késhilli
bashkékryesohet nga ministri pérgjegjés pér rininé dhe njéri nga anétarét e tij, q¢ pérfagéson té
rinjté. Anétarét e Késhillit emérohen me urdhér t€ ministrit pérgjegjés pér rininé.

2/1. Institucioni pérgjegjés pér rininé mbulon shpenzimet pér veprimtariné e Késhillit
Kombétar t€ Rinisé.

3. Kriteret dhe procedurat e zgjedhjes dhe kompensimit té shpenzimeve sé anétaréve, si
dhe ményra e organizimit dhe e funksionimit t€ Késhillit Kombétar té Rinisé miratohen me vendim
té Késhillit t&¢ Ministrave.

Neni 10
Késhilli vendor i rinisé
(shtuar shkronja “d” né pikén 1, ndryshuar pika 2, shtnar pika 2/ 1, shtunar fjalé né pikén 3 me ligiin nr.
24/2025, daté 17.3.2025)

1. Késhilli vendor i rinisé éshté organ késhillimor, qé funksionon prané kryetarit té
bashkisé. Késhilli vendor 1 rinisé ushtron kompetencat e méposhtme:
a) késhillon bashkité pér drejtimin e politikave dhe planeve vendore pér rininé;
b) vleréson situatén e té rinjve dhe zbatimin e planeve dhe politikave rinore né nivel vendor;
c) propozon pérmirésime té politikave vendore rinore, si dhe nismat qé i pérshtaten
nevojave t€ té rinjve né territorin ku veprojné;
¢) bashképunon dhe shkémben informacion me Késhillin Kombétar té Rinisé;
d) jep mendim pér politikat dhe ¢éshtjet e tjera vendore me ndikim mbi té rinjté, sipas kérkesés
s¢ bashkisé.
2. Késhilli vendor i rinisé pérbéhet nga njé numér anétarésh, qé llogaritet né njé t€ tretén
e numrit né fuqi té anétaréve t€ késhillit bashkiak, ku té paktén dy té tretat e anétaréve pérfagésojné
té rinjté. Késhilli bashkékryesohet nga kryetari i bashkisé dhe njéri nga anétarét e tij, qé pérfagéson
té rinjté. Anétarét e késhillit vendor té rinisé emérohen me urdhér té kryetarit t€ bashkisé.
2/1. Veprimtaria e késhillit vendor € rinisé financohet:
a) nga bashkia, bazuar né legjislacionin né fuqi;
b) nga institucioni pérgjegjés pér rininé, bazuar né kété ligj dhe né aktet nénligjore t€ tij.
3. Kriteret, procedurat e pérzgjedhjes dhe kompensimit t€ shpenzimeve sé anétaréve té
késhillit vendor t€ rinisé, si dhe ményra e organizimit dhe funksionimit té késhillit vendor t€ rinisé



miratohen me vendim té késhillit bashkiak, duke iu referuar, pér aq sa éshté e mundur, kritereve
dhe procedurave té miratuara nga Késhilli i Ministrave pér Késhillin Kombétar té Rinisé.

Neni 11
Organizatat rinore
(ndryshuar shkronja “c” e pikés 2 me ligiin nr. 242025, daté 17.3.2025)

1. Organizatat rinore jané persona juridiké jofitimprurés, qé krijohen dhe funksionojné né
bazé t€¢ Kodit Civil té¢ Republikés sé Shqipérisé dhe té legjislacionit né fuqi pér organizatat
jofitimprurése.

2. Organizatat rinore duhet té pérmbushin kéto kritere:

a) té jené té€ regjistruara né pérputhje me legjislacionin né fuqi pér organizatat
jofitimprurése;

b) té kené si objekt t€ veprimtarisé sé tyre té parashikuar né statutin e organizatés aktivitete
dhe veprimtari rinore;

c) t€ paktén 70 pér gind e anétaréve, né rastin e organizatave me anétarési, dhe té paktén
dy té tretat e bordit té drejtoréve, né rastin e organizatave pa anétarési, t€ jené té rinj.

3. Zhvillimi i organizatave rinore inkurajohet dhe mbéshtetet nga programet dhe projektet
vendore, kombétare dhe ndérkombétare.

4. Regjistrimi si organizaté rinore né bazén e t€ dhénave pér rininé, sipas nenit 18, té kétij
ligji, béhet me kérkesé té organizatés.

5. Organizatat rinore mund té pérfitojné financime nga organet e pushtetit gendror
népérmjet fondit grant té€ dedikuar pér rininé, nga bashkité, si dhe nga burime té tjera té ligjshme.

Neni 12
Organizatat pér té rinjté

1. Organizatat pér té rinjté jané persona juridiké jofitimprurés, qé krijohen e funksionojné
né bazé t€ Kodit Civil t¢ Republikés sé Shqipérisé dhe legjislacionit né fuqi pér organizatat
jofitimprurése.

2. Organizatat pér té rinjté duhet té pérmbushin kéto kritere:

a) té jené té€ regjistruara né pérputhje me legjislacionin né fuqi pér organizatat
jofitimprurése;

b) té kené si objekt t€ veprimtarisé sé tyre té parashikuar né statutin e organizatés aktivitete
dhe veprimtari rinore;

c) t€ kené zbatuar, té paktén pér njé periudhé 3-vjegare né ményré té vazhdueshme projekte
e programe me impakt te té rinjté;

¢) té mos jené né proces falimentimi dhe/ose likuidimi.

3. Regjistrimi si organizaté pér té rinjté né bazén e t€ dhénave pér rininé, sipas nenit 18, té
kétij ligji, béhet me kérkesé té organizatés.

4. Organizatat pér t€ rinjté mund té pérfitojné financime nga organet e pushtetit gendror,
népérmjet fondit té dedikuar pér rininé, nga bashkité, si dhe nga burime té tjera té ligjshme.

Neni 13
Organizata Kombétare Pérfaqésuese Rinore

1. Organizata Kombétare Pérfaqésuese Rinore éshté njé organizaté qé themelohet,
organizohet dhe funksionon né zbatim té Kodit Civil té Republikés sé Shqipérisé dhe legjislacionit
né fuqi pér organizatat jofitimprurése dhe e ushtron veprimtariné né pérputhje me statutin e saj.



2. Té drejtén pér t€ themeluar Organizatén Kombétare Pérfagésuese Rinore e kané
organizatat rinore dhe/ose pér té rinjté, té cilat pranojné géllimin, fushén e veprimtarisé dhe
pércaktimet e tjera té késaj organizate, té rregulluara né statutin e saj.

3. Kriteret qé duhet té pérmbushé Organizata Kombétare Pérfagésuese Rinore, pér t'u
njohur si e tillé nga institucioni pérgjegjés pér rininé, miratohen me vendim té Késhillit té
Ministrave.

Neni 13/1
Grupet joformale rinore
(shtuar me ligiin nr. 24/ 2025, daté 17.3.2025)

1. Grupet joformale rinore jané grupimet e organizuara té té rinjve, qé ndajné géllime dhe vlera
té pérbashkéta, zhvillojné veprimtari, qé nuk synojné fitimin dhe nuk jané té regjistruar si persona
juridiké, né bazé t€ legjislacionit né fuqi.

2. Grupet joformale rinore pérmbushin kéto kritere:

a) pérbéhen nga té paktén 4 t€ rinj me shtetési shqiptare dhe vendbanim né té njéjtén bashki;

b) caktojné pérmes njé akti noterial njé koordinator mes anétaréve t€ grupit, qé €shté né moshé
madhore dhe pérfagéson grupin né marrédhénie me té tretét;

¢) ndérmarrin veprimtari dhe aktivitete, q€ adresojné ¢éshtje dhe problematika né komunitetin
e tyre vendor ose qé synojné mbrojtjen dhe zhvillimin e interesave té té rinjve.

3. Regjistrimi né bazén e t€ dhénave pér rininé, sipas nenit 18 té kétij ligji, béhet me kérkesé té
koordinatorit té grupit joformal.

4. Grupet joformale rinore mund té pérfitojné financime nga organet e pushtetit gendror
népérmjet fondit té dedikuar pér rininé nga bashkité, si dhe nga burime € tjera té ligjshme.

KREU III
PUNA RINORE

Neni 14
Puna rinore

1. Puné rinore éshté ¢do veprimtari e natyrés sociale, kulturore, arsimore, mjedisore
nga/me ose pér té rinjté, né grupe ose individualisht, qé ka pér qéllim té motivojé dhe té mbéshtesé
t€ rinjté, duke kontribuar né zhvillimin e tyre personal dhe social dhe né zhvillimin e shogérisé né
pérgjithési.

2. Puna rinore realizohet népérmjet angazhimit dhe aktivizimit té t€ rinjve né veprimtari
qé reflektojné nevojat, interesat, ideté dhe eksperiencat e tyre. Népérmjet kétij procesi té té nxénit
joformal, té rinjté fitojné njohuri, aftési, vlera dhe qéndrime qé nevojiten pér zhvillimin personal,
integrimin social dhe qytetariné aktive.

Neni 14/1
Punonjési rinor
(shtuar me ligiin nr. 24/ 2025, daté 17.3.2025)

1. Punonjés rinor éshté personi 1 angazhuar pér t€ kryer punén rinore.

2. Punonjési rinor mbéshtet dhe udhézon t€ rinjté, né grupe ose individualisht, né fusha té
ndryshme dhe me interes pér ta, duke mbéshtetur zhvillimin e tyre personal dhe shogéror.

3. Punonjési rinor punésohet dhe angazhohet si vullnetar prané institucioneve publike dhe
jopublike, g€ punojné me té rinjté prané organizatave rinore dhe pér té rinjté prané gendrave rinore
dhe hapésirave rinore.

4. Regjistrimi né bazén e t€ dhénave pér rininé, sipas nenit 18, té kétij ligji, béhet me kérkesé té
punonjésit rinor.



5. Institucioni pérgjegjés pér rininé mbéshtet ofrimin e programeve pér formimin profesional
té punonjésve rinoré dhe veprimtarité pér ngritjen e kapaciteteve dhe zhvillimin e vazhduar
profesional té punonjésve rinoré.

0. Kiriteret dhe procedurat e pérfitimit t€ kualifikimit profesional t€ punonjésve rinoré
miratohen me udhézim té ministrit pérgjegjés pér rininé dhe té ministrit pérgjegjés pér arsimin
profesional.

Neni 14/2
Programi kombétar i praktikave t€ punés
(shtuar me ligiin nr. 24/ 2025, daté 17.3.2025)

1. Programi kombétar i1 praktikave té punés mbéshtet té rinjté e diplomuar, me njé pérvojé
kualifikuese profesionale né institucionet e administratés shtetérore dhe né institucionet e tjera
publike.

2. Té rinjté pjesémarrés né program mbéshteten gjaté zhvillimit té praktikés pérmes
mbikéqyrjes, trajnimit dhe trajtimit ushgimor dhe, pas pérfundimit té praktikés, té rinjté me
vlerésimin mé té larté do té punésohen pérmes kontratave té pérkohshme té punés.

3. Programi kombétar i praktikave té punés realizohet né bazé té thirrjeve vjetore dhe
koordinohet nga ministri pérgjegjés pér rininé.

4. Késhilli i Ministrave miraton programin kombétar té€ praktikave té punés né administratén
shtetérore dhe né institucionet e tjera publike, duke pércaktuar rregullat pér organizmin e
programit dhe mbéshtetjes sé té rinjve praktikanté.

KREU IV
FINANCIMI

Neni 15
Burimet e financimit
(shtuar fjalé né pikén 3, shtuar pika 4 me ligiin nr. 24/ 2025, daté 17.3.2025)

1. Burimet e financimit pér realizimin e politikave, programeve dhe projekteve rinore jané
si mé poshté:

a) fondet grant nga buxheti 1 shtetit i dedikuar pér rininé;

b) buxhetet vendore;

c) té ardhura té gjeneruara nga organizatat rinore;

¢) donacionet;

d) sponsorizimet;

dh) burime té tjera té ligjshme.

2. Fondet e buxhetit té shtetit pér rininé pércaktohen né buxhetin vjetor té shtetit, pér
ministriné pérgjegjése pér rininé.

3. Kriteret dhe procedurat e pérzgjedhjes sé organizatave rinore dhe/ose pér té tinjté,
bashkive, grupeve joformale rinore dhe késhillave rinoré vendoré, qé pérfitojné financime nga
fondet grant nga buxheti i shtetit, té dedikuara pér rininé, pércaktohen me vendim té Késhillit té
Ministrave.

4. Komisioni 1 vlerésimit ngrihet me qéllim vlerésimin e kérkesave pér mbéshtetje pérmes
fondeve grant té€ buxhetit té shtetit, t€¢ dedikuara pér rininé, t€ paragitura nga organizatat rinore
dhe pér té rinjté, bashkité, grupet joformale rinore dhe késhillat rinoré vendoré. Rregullat pér
organizimin, funksionimin dhe pérbérjen e komisionit té€ vlerésimit, si dhe kriteret, procedurat e
pérzgjedhjes dhe shpérblimit té anétaréve té tij pércaktohen me vendim té Késhillit té¢ Ministrave.

Neni 16



Financimi i politikave, programeve dhe projekteve rinore
(shtuar fjalé shkronjen “b” dhe shtnar shkronja “b/ 17 né pikén 1, zévendésuar fjalé né pikén 2 me ligiin nr.
24/2025, daté 17.3.2025)

1. Fondi grant i dedikuar pér rininé, sipas nenit 15, pika 1, shkronja “a”, té kétij ligji,
pérdoret vetém pér:

a) financimin e ndértimit apo té rikonstruksionit té€ objekteve publike dhe té infrastrukturés
rinore;

b) financimin e projekteve té€ organizatave rinore dhe pér té rinjté grupeve joformale rinore
dhe késhillave rinoré vendoré;

b/1) financimin e programit té talenteve rinore;

c) bashkéfinancimin pér pjesémarrje né programe ndérkombétare.

2. Projektet e ndértimit ose té rikonstruksionit té objekteve publike dhe infrastrukturés
rinore, sipas shkronjés a t€ pikés 1 té kétij neni, paragiten dhe vlerésohen né pérputhje me
procedurat e parashikuara nga ky ligj dhe aktet nénligjore té tij, duke garantuar zbatimin e
elementeve t€ pérshtatjes sé arsyeshme, sipas legjislacionit né fuqi pér pérfshirjen dhe
aksesueshmériné e personave me aftési té kufizuar.

3. Planifikimi dhe zbatimi i procedurave té shpérndarjes sé fondit grant té dedikuar pér
rininé, procedurat e pérzgjedhjes, kontratat e nénshkruara me organizatat pérfituese, si dhe
raportimet pér shpenzimin e fondeve té dhéna, sipas kétij ligji, publikohen né fagen zyrtare té
institucionit pérgjegjés pér rininé.

4. Institucioni pérgjegjés pér rininé shkémben informacion me institucionin pérgjegjés pér
mbéshtetjen e shoqérisé civile pér organizatat rinore ose pér organizatat pér té rinjté pérfituese té
fondit grant t€ dedikuar pér rininé.

Neni 16/1
Programi i talenteve rinore
(shtuar me ligiin nr. 242025, daté 17.3.2025)

1. Programi i talenteve rinore mbéshtet t€ rinjté né kultivimin dhe promovimin e talentit té tyre
né fushat e artit, kulturés, edukimit, shkencés, teknologjisé¢ dhe sportit, pérmes mbulimit té kostove
té pjesémarrjes né kompeticionet dhe veprimtarité zyrtare ndérkombétare dhe dhénies sé
shpérblimit financiar, bazuar né vlerésimin e né rezultatet e arritura nga té rinjté né kompeticionet
dhe veprimtarité zyrtare ndérkombétare.

2. Rregullat pér organizimin e programit, kriteret, ményra e mbéshtetjes dhe masa e
shpérblimit financiar pér té rinjté miratohen me vendim té Késhillit t&€ Ministrave.

KREU V
INFRASTRUKTURA RINORE

Neni 17
Infrastruktura rinore

1. Infrastruktura rinore pérbéhet nga pasurité e paluajtshme, proné publike, té destinuara
apo té véna né dispozicion pér aktivitete dhe veprimtari rinore.

2. Infrastrukturé publike rinore jané pasuri t€ paluajtshme, né pronési té pushtetit gendror
ose vendor, sipas juridiksionit té¢ vendndodhjes territoriale té tyre, t€ destinuara apo té véna né
dispozicion pér aktivitete dhe veprimtari rinore.

3. Pronarét apo administratorét e infrastrukturés jané pérgjegjés pér ndértimin, rindértimin,
ruajtjen, mirémbajtjen dhe shérbimet, si dhe krijimin e kushteve pér funksionimin normal té tyre.



4. Infrastruktura rinore ndértohet, rindértohet, pérshtatet dhe mirémbahet né funksion
dhe pér krijimin e kushteve pér ushtrimin e veprimtarive pér rininé, né pérputhje me standardin e
hapésirave rinore t€ sigurta.

5. Ndértimi i infrastrukturés rinore béhet né pérputhje me standardet dhe kushtet teknike
té miratuara nga ministria pérgjegjése pér infrastrukturén.

0. Pjesé e infrastrukturés rinore jané dhe pasurité e luajtshme, té destinuara apo t€ véna né
dispozicion pér aktivitete dhe veprimtari rinore.

7. Pronarét apo administratorét e pasurive garantojné rregullat teknike té sigurisé higjieno-
sanitare dhe shéndetésore, té aksesueshme pér shfrytézimin dhe frekuentimin e rregullt e normal
t€ mjediseve pér rininé dhe té rinjté, né pérputhje me standardin e hapésirave té sigurta.

Neni 17/1
Qendrat rinore
(shtnar me ligiin nr. 242025, daté 17.3.2025)

1. Qendrat rinore krijohen si persona juridiké, qé ofrojné infrastrukturén rinore pér zhvillimin,
nga organizatat rinore, organizatat pér té rinjté, grupet joformale rinore dhe té rinjve, té aktiviteteve
dhe veprimtarive rinore, programeve té edukimit joformal, aktiviteteve t€ informimit, mentorimit
dhe trajnimit t€ t€ rinjve dhe punés rinore.

2. Qendrat rinore organizohen, sipas rastit, st mé poshté:

a) gendra rinore publike krijohet dhe funksionon si person juridik, i1 krijuar nga bashkia, qé ka
pronésiné mbi infrastrukturén rinore, qé¢ ofron qendra. Krijimi dhe rregullat pér organizmin dhe
funksionimin e gendrés rinore publike miratohen nga késhilli bashkiak;

b) gendra rinore e pérbashkét krijohet dhe funksionon si person juridik, i ndaré nga palét,
bazuar né marréveshjen e bashképunimit té lidhur ndérmjet bashkisé, qé ka pronésiné mbi
infrastrukturén rinore qé ofron gendra, dhe njé ose mé shumé organizatave rinore dhe organizatave
pér té rinj, qé kryejné veprimtariné né territorin e bashkisé. Marréveshja e bashképunimit pércakton
rregullat pér krijimin, organizimin, funksionimin, kohézgjatjen dhe financimin e gendrés rinore té
pérbashkét dhe miratohet nga késhilli bashkiak;

¢) gendra rinore jopublike krijohet si person juridik privat, fitimprurés ose jofitimprurés, qé
ofron infrastrukturén rinore dhe kryen veprimtariné né pérputhje me parashikimet e kétij ligji dhe
té legjislacionit né fuqi.

3. Bashkité mund té lidhin marréveshje bashképunimi ndérmjet tyre dhe té tretéve pér krijimin
e gqendrave rinore, qé do t’u shérbejné t€ rinjve té bashkive té tyre, né pérputhje me legjislacionin
né fuqi pér vetéqeverisjen vendore.

4. Qendrat rinore mbéshteten dhe financohen pérmes kontributeve té themeluesve,
donacioneve, sponsorizimeve dhe projekteve, si dhe nga té ardhurat e krijuara prej tyre.

5. Veprimtaria dhe aktivitetet e qendrave rinore pérgatiten dhe zbatohen nga punonjésit rinoré,
sipas pércaktimeve té nenit 14/1 té kétij ligji.

6. Qendrat rinore, pér realizimin e veprimtarisé sé¢ tyre, bashképunojné me strukturat
administrative pér ¢éshtjet e rinisé né bashki, institucionin pérgjegjés pér rininé, késhillat vendoré
rinoré dhe komunitetin rinor té bashkisé.

7. Roli, struktura dhe standardet bazé té cilésisé sé qendrave rinore pércaktohen me udhézim
té€ pérbashkét té ministrit pérgjegjés pér rininé dhe té ministrit pérgjegjés pér ¢éshtjet vendore dhe
zbatohen pér té gjitha format e gqendrave rinore

KREU VI
DISPOZITA TE FUNDIT

Neni 18
Baza e té¢ dhénave pér rininé
(shtuar fjalé né shkronjen “a” 1¢ pikés 2 me ligiin nr. 242025, daté 17.3.2025)

1. Qéllimi i bazés sé t€ dhénave pér rininé éshté té sigurojé informacion té pérditésuar pér
té rinjté né vend, si edhe té mbéshtesé procesin e planifikimit, mbikéqyrjes, administrimit dhe
vlerésimit té politikave rinore, né nivel gendror dhe vendor.

2. Baza e té dhénave pér rininé pérmban si mé poshté:

a) t€ dhénat parésore, g€ kané t€ béjné me organizata rinore dhe pér té rinjté, né vend dhe
né diasporé, grupet joformale rinore, punonjésit rinoré, Organizatén Kombétare Pérfaqésuese
Rinore, politikat rinore kombétare, vendore dhe europiane;

b) té dhénat dytésore, € kané té béjné me financimin e projekteve dhe veprimtarive
rinore, studime, analiza, vlerésime, vézhgime dhe vlerésime té zbatimit té politikave rinore.

3. Institucioni pérgjegjés pér rininé administron bazén e t€ dhénave qé ka té béjé me té
rinjté, pérmbajtja e sé cilés publikohet né portalin “Pér rininé€” dhe realizon ndérveprimin e
pérmbajtjes sé tij me bazat e tjera té informacionit, sipas legjislacionit né fugi.

4. Rregulla té hollésishme pér ményrén e ngritjes, administrimit, mirémbajtjes sé bazés sé
té dhénave pér rininé, si dhe ményrén e ndérveprimit té saj me bazat e tjera té t€ dhénave shtetérore
miratohen me vendim té€ Késhillit t&¢ Ministrave.

5. Ruajtja dhe pérpunimi i té dhénave personale sipas parashikimeve té kétij neni, béhet né
pérputhje me legjislacionin né fuqi pér mbrojtjen e t€ dhénave personale.

Neni 19
Miratimi i akteve nénligjore

Ngarkohet Késhilli i Ministrave qé, brenda 6 muajve nga hyrja né fuqi e kétjj ligji, té
miratojé aktet nénligjore né zbatim t€ nenit 8, pika 3, nenit 9, pika 3, nenit 13, pika 3, nenit 15, pika

3, dhe nenit 18, pika 4, té kétij ligji.

Neni 20
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
KRYETAR
Gramoz Rugi

Miratuar né datén 4.11.2019.

